Preekblaadjie vir Sondag, 26 Julie 2026
Drie Sondae Reeks: "Die heel beste weg" (1 Korintiérs 13)

Teks: 1 Korintiérs 12:31-13:3

Tema: Sonder liefde beteken selfs die grootste gawes niks

God vra nie: "Hoe begaafd is jy?" nie. Hy vra: "Hoe lief het jy?"

Die teks oorweldig ons met drie groot verrassings:

1. Jy kan baie vir God doen...maar steeds sonder liefde leef.

Paulus noem die gawe van om in tale te spreek, dié van mense en selfs engele; die
gawe van profesie, om God se wil en Woord helder en duidelik te verkondig; die gawe
van kennis, Godskennis; die gawe van geloof, ‘n wondergeloof in die onmoontlike; die
gawe om alles prys te gee en selfs die hoogste offer te bring.

Maar drie keer sé hy: "...maar ek het nie liefde nie..., is ek niks..., baat dit my niks"

Die gemeente in Korinte was indrukwekkend, maar verdeeld. Hulle het uitgeblink in
die beoefening van buitengewone gawes van die Gees. Die liefde het egter ontbreek.
Hulle het nie liefde gehad nie.

2. Liefde gee waarde en betekenis aan al die ander gawes wat die Gees uitdeel.

Sonder liefde is al ons vermoéns soos 'n motor sonder brandstof, soos 'n selfoon
sonder battery, soos ‘n lamp sonder elektrisiteit.

So is al ons voortreflike gawes sonder liefde.

NT Wright beklemtoon juis dat Paulus nie teen geestelike gawes praat nie. Inteendeel,
die gawes is wonderlik, maar hulle is bedoel om mense op te bou. Liefde is die
"atmosfeer" waarin die gawes behoort te funksioneer.

3. Die grootste wonderwerk is nie ‘'n wonderwerk nie...maar 'n veranderde hart.

'n Mens wat vergewe, iemand wat met sy hart luister, wat onselfsugtig dien en wat
verdraagsaam en geduldig is met ander se onvolmaakthede. Dié soort optrede by
die huis of die werk of in die gemeente of in die wyse waarop daar op sosiale media
gekommunikeer word of my gedrag in die verkeer, demonstreer die
lewensvernuwende werk van die Heilige Gees. Die vraag moet nooit wees: "Was ek
reg?" nie. Die toetsvraag is eerder: "Was ek liefdevol?"



'n Bekende verhaal vertel van 'n wéreldberoemde violis wat op 'n peperduur viool
gespeel het. Na die konsert het mense gesé: "Wat 'n wonderlike viool!" Toe slaan hy
die viool daar voor almal stukkend. Die gehoor was geskok.

Hy haal toe ‘n soortgelyke model viool uit. Hy sé toe veelseggend: "Nou weet julle
dit was nie die viool nie, maar die een in wie se hande die instrument is."

Net so: Dit gaan dit nie nie allereers oor ons gawes nie. Dit gaan oor die persoon
waardeur God werk.

Karl Barth lees 1 Korintiérs 13 Christologies. Vir hom is liefde nie bloot 'n menslike
ideaal nie, maar die liefde van Christus wat deur gelowiges sigbaar word. Ons kan
nie uit eie krag hierdie liefde voortbring nie; dit is God se werk in ons.

Dietrich Bonhoeffer beklemtoon dat Christelike liefde nie op gevoel berus nie, maar
op gehoorsaamheid aan Christus. Om jou vyand lief te hé of 'n moeilike gemeentelid
te dien, is dikwels 'n daad van dissipelskap eerder as spontane emosie.

Besprekingsvrae
1. Waarom plaas Paulus liefde tussen hoofstuk 12 en 147
2. Watter gawes of talente waardeer ons maklik meer as liefde?
3. Waar sukkel jy om liefde bo "reg wees" te kies?
4. Hoe kan ons as gemeente bekend staan vir liefde eerder as prestasie?
5

. Bid saam dat God se Gees julle gawes met liefde sal vul.



